ԱՄՓՈՓԱԹԵՐԹ
«ԱՐՑԱԽԻ ՀԱՆՐԱՊԵՏՈՒԹՅՈՒՆՈՒՄ ՀԱՇՎԱՌՎԱԾ ԿԱՄ ՓԱՍՏԱՑԻ ԲՆԱԿՎԱԾ ՔԱՂԱՔԱՑԻՆԵՐԻՆ 4 ԱՄԻՍ ԺԱՄԿԵՏՈՎ ԱՄՍԱԿԱՆ ԴՐԱՄԱԿԱՆ ՕԳՆՈՒԹՅՈՒՆ ՏՐԱՄԱԴՐԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1.
	Ֆինանսների նախարարության 17.02.2021թ. թիվ 01/8-3/2253-2021
	ՀՀ ֆինանսների նախարարությունը, քննության առնելով «Արցախի Հանրապետությունում հաշվառված կամ փաստացի բնակված քաղաքացիներին 4 ամիս ժամկետով ամսական դրամական օգնություն տրամադրելու կարգը հաստատելու մասին» ՀՀ կառավարության որոշման նախագիծը (այսուհետ` Նախագիծ), առաջարկում է.
1. Հաշվի առնելով, որ Նախագծի մշակումը բխում է ՀՀ կառավարության 2021 թվականի փետրվարի 12-ի «Արցախի Հանրապետությունում հաշվառված կամ փաստացի բնակված քաղաքացիներին 4 ամիս ժամկետով ամսական դրամական օգնություն տրամադրելու միջոցառումը հաստատելու մասին» N186-Լ որոշմամբ (այսուհետ` Որոշում) հաստատված միջոցառումից՝ Նախագծի մշակման համար որպես հիմք նշել նաև նշված Որոշումը:
	Առաջարկությունն ընդունվել է։
	Նախագծի մշակման համար որպես հիմք նշվել է նաև  Կառավարության Հայաստանի Հանրապետության կառավարության 2021 թվականի փետրվարի 12-ի թիվ 186-Լ որոշման 2-րդ կետի «բ» ենթակետը։

	
	
	2. Նախագծի, ինչպես նաև կից Տեղեկանքի 2-րդ կետում «Արցախի Հանրապետության աշխատանքի, սոցիալական և բնակարանային հարցերի» բառերը փոխարինել «Արցախի Հանրապետության աշխատանքի, սոցիալական և միգրացիայի հարցերի» բառերով:
	Առաջարկությունն ընդունվել է։
	Նախագծի, ինչպես նաև կից Տեղեկանքի 2-րդ կետում «Արցախի Հանրապետության աշխատանքի, սոցիալական և բնակարանային հարցերի» բառերը փոխարինվել են «Արցախի Հանրապետության աշխատանքի, սոցիալական և միգրացիայի հարցերի» բառերով:

	
	
	3. Նախագծի 2-րդ կետի 1-ին ենթակետի ա) ենթակետում «երեխայիի» բառը փոխարինել «մինչև 18 տարեկան երեխայի (այսուհետ՝ երեխա)» բառերով՝ հստակեցնելով «երեխա» հասկացությունը Նախագծի (այդ թվում՝ Նախագծով հաստատված կարգի) իմաստով և միաժամանակ ապահովելով համապատասխանություն Որոշման դրույթների հետ:
	Առաջարկությունն ընդունվել է։
	Նախագծի 2-րդ կետի 1-ին ենթակետի ա) ենթակետում «երեխայիի» բառը փոխարինվել են «մինչև 18 տարեկան երեխայի (այսուհետ՝ երեխա)» բառերով։

	2
	Արդարադատության նախարարության 17.02.2021թ. թիվ 27.3/3764-2021
	1. «Արցախի Հանրապետությունում հաշվառված կամ փաստացի բնակված քաղաքացիներին 4 ամիս ժամկետով ամսական դրամական օգնություն տրամադրելու կարգը հաստատելու մասին» Հայաստանի Հանրապետության կառավարության որոշման նախագծի 1-ին կետով հաստատված կարգի 3-րդ կետի 3-րդ ենթակետն ունի պարզաբանման կարիք, քանի որ «Արցախի քաղաքացիներին աջակցություն տրամադրելու միջոցառումների շրջանակներում առկա չէ անձի՝ երեխայի ծնողը լինելու վերաբերյալ տեղեկատվություն» ձևակերպումն անհասկանալի է:
	Ընդունվել է ի գիտություն։
Նախագծի խնդրո առարկա դրույթը վերաբերում է այն դեպքերին, երբ արդեն իսկ իրականացված միջոցառումների շրջանակներում տեղեկատվական բազաների և ներկայացված փաստաթղթերի ուսումնասիրությամբ չի պարզվել երեխայի սերման փաստը։ 
	

	
	
	2. Կարգի 3-րդ կետի 5-րդ կետի «համարը» բառն անհրաժեշտ է հանել՝ նկատի ունենալով, որ նույն բառը նշվել է երկու անգամ:
	Առաջարկությունն ընդունվել է։
	Կարգի 3-րդ կետի 5-րդ կետի «համարը» բառն հանվել է։

	
	
	3.Կարգի 8-րդ կետի 3-րդ ենթակետի «շահառուն չունի» ձևակերպումն անհրաժեշտ է վերանայել՝ նկատի ունենալով, որ սույն կարգը վերաբերում է Արցախի Հանրապետությունում հաշվառված կամ փաստացի բնակված քաղաքացիներին, այսինքն՝ միայն այդ դեպքում են քաղաքացիները համարում շահառու:
	Առաջարկությունն ընդունվել է։
	Կարգի 8-րդ կետի 3-րդ ենթակետում «շահառուն չունի» բառերը փոխարինվել են «անձը չունի» բառերով։

	
	
	4. Կարգի 15-րդ կետի կարգավորումներն առաջարկում ենք նախատեսել որպես Կարգի 14-րդ կետի ենթակետ:
	Առաջարկությունն ընդունվել է։
	Կարգի 14-րդ կետը խմբագրվել է, 15-րդ կետի կարգավորումներն նախատեսվել են որպես Կարգի 14-րդ կետի 3-րդ ենթակետ։


	
	
	5. Կարգի 17-րդ կետում «սույն միջոցառման» բառերն անհրաժեշտ է վերանայել՝ նկատի ունենալով, որ Նախագիծը Հայաստանի Հանրապետության կառավարության 2021 թվականի փետրվարի 12-ի թիվ 186-Լ որոշմամբ հաստատված միջոցառումների ապահովմանն է ուղղված: Բացի այդ, սույն կետով կարգավորում է միայն Արցախի հաշվառում ունեցող անձանց, հետևաբար անհրաժեշտ է համապատասխան կարգավորում նախատեսել նաև փաստացի բնակվողների վերաբերյալ:
	Առաջարկությունն ընդունվել է։
	Կարգի 17-րդ (լրամշակված նախագծի 16-րդ) կետում «անձը սույն միջոցառման շահառու» բառերը փոխարինվել են «անձին դրամական օգնությունը նշանակվել» բառերով։
Միաժամանակ կետը լրացվել է հետևյալ բովանդակությամբ նոր նախադասությամբ․
«Եթե անձին դրամական օգնությունը նշանակվել է Արցախի Հանրապետությունում փաստացի բնակվելու հիմքով, ապա նրա տվյալները վճարման ցուցակ ընգրկվում են, անկախ վճարման ցուցակ ձևավորելու օրվա դրությամբ նրա՝ Արցախի Հանրապետության հասցեով հաշվառված լինելու հանգամանքից։»։

	
	
	6. Կարգի 19-րդ կետի 2-րդ ենթակետի «տվյալ ամսվա 19-ից հետո» ձևակերպումն անհրաժեշտ է վերանայել՝ նկատի ունենալով, որ նման կարգավորման արդյունքում բաց է մնում 15-ից մինչև 19-ը ընկած ժամանակահատվածում ստացված տվյալների կամ ներկայացված դիմումների մասով կարգավորումը: Միաժամանակ, անհրաժեշտ է նույն կետի 1-ին ենթակետում «15-ը» բառերից առաջ լրացնել «ամսվա» բառը:
	Առաջարկությունն ընդունվել է։
	Կարգի 19-րդ (լրամշակված նախագծի 18-րդ) կետը խմբագրվել է։

	
	
	7. Կարգի 21-րդ կետի 2-րդ ենթակետում անհրաժեշտ է «ազգանունը» բառից առաջ լրացնել «անունը» բառը, իսկ նույն կետի 3-րդ ենթակետն անհրաժեշտ է հանել՝ նկատի ունենալով, որ երեխաները հանդիսանում են անչափահասներ և արդեն իսկ այդ մասով 2-րդ ենթակետում առկա են կարգավորումներ:
	Առաջարկությունն ընդունվել է։
	Կարգի 21-րդ (լրամշակված նախագծի 20-րդ) կետը խմբագրվել է։

	
	ՀՀ ոստիկանության
17.02.2021թ. թիվ 1/21/9254-21 

